
Januarie

’n Jaar van nuwe dinge

In 2014 het ek ’n splinternuwe perd opgesaal. ’n Vrien-
din het vir my (heel ongevraagd!) ’n Facebookpro  fi el 
oopgemaak. Eers het ek sterk teengestribbel en daar op 
aangedring dat my man dit saam met my moet doen, 
maar vandat ek die lekkerte van dié Facebookstorie 
agter gekom het, geniet ek dit terdeë. Ek “ontmoet” 
inte ressante nuwe mense en herontdek ou vriende, 
hier én oorsee. (So gerusstellend om te sien dat die 
meeste van hulle darem net so oud soos ek geword 
het.)

Ek ontdek ook talente en wonderlike eien skappe 
by kennisse waarvan ek nooit ooit geweet het nie! En 
daar gaan ’n wêreld van nuwe, mooi dinge vir my 
oop: asemrowende idees en skryfsels wat ek in my 
skryfwerk kan gebruik. Dit is juis sommige van dié 
Facebookwyshede wat ek in die eerste maand van 
die nuwe jaar met jou wil deel.



Here

U gee vir my nog ’n nuwe jaar waarin U vir my 
voorspoed beplan, vir my ’n toekoms en ’n verwagting 
wil gee. Ek wil vanjaar meer tyd maak vir U, meer 
liefde gee en U elke dag eer. Ek loof U dat U vir my 
die lewe in oorvloed aanbied en my reeds gekies het 
om U s’n te wees. Vanjaar wil ek een dag op ’n slag 
leef, elke oomblik laat tel, elke geleentheid gebruik en 
’n positiewe verskil in u wêreld maak. Ek erken my 
afhanklikheid van U; ek het U elke oomblik nodig, 
Here, sodat ek vreesloos en met vertroue kan leef. 
Van nou af wil ek u koninkryk eerste stel.

Gee asseblief vir my lig as daar vanjaar donker 
tye kom. Dankie vir die versekering dat my aardse 
swaarkry eendag op ’n hemelse heerlikheid sal uit-
loop.

Herstel nou ook ons land, Here, sodat ons as volk 
na U kan terugkeer en U weer sal dien. U alleen is die 
Skepper van alle dinge, die Bewerker van wonder-
dade.

Laat my liefde vir U en ander meer word, Here, en 
my verhouding met U verdiep.

Dankie dat U elkeen van my treë sien en tel, dat 
U alles van my weet en in elkeen van my behoeftes 
voorsien. Ek wil vanjaar digby U bly en al hoe meer 
soos Jesus word, vas op U vertrou en U loof dat U 
nou reeds besig is om te kyk waar U my vanjaar kan 
help.

Aan U behoort die koninkryk, die krag en die 
heerlikheid tot in ewigheid.

Amen.



1 Januarie

Nuwejaarsvoornemens
Lees: Jeremia 29:11-14

Ek weet wat Ek vir julle beplan, sê die Here: voor spoed en 
nie teenspoed nie; Ek wil vir julle ’n toe  koms gee, ’n ver-
wag ting! Dan sal julle My aanroep, tot My kom bid, en 
Ek sal julle gebede verhoor.

~ Jeremia 29:11-12

E
lke eerste dag van ’n nuwe jaar lees ek vandag se 
kernvers. Die seker wete dat God vir my in die 

jaar wat kom voorspoed beplan, vir my ’n toekoms-
verwag ting wil gee, vul my telkens met verwonde-
ring en vreugde.

Maar ek beplan op my beurt ook op Nuwe jaarsdag 
dié dinge in my eie lewe wat ek graag in die jaar wat 
kom anders sal wil doen. Bo-aan my lysie is om meer 
tyd in God se teenwoordigheid deur te bring, meer 
liefde te gee, veral aan daardie mense van wie ek 
nie hou nie, en áltyd eers te dink voordat ek praat. 
Vanjaar het ek be sluit om by my Facebookvriende te 
gaan kers opsteek.

So klink skrywer Stephan Joubert se Nuwe   jaars-
manifes: “Om Christus met alles in my na te volg.” 
(Vervolg by 2 Januarie.)

Hemelse Vader, hoe wonderlik om aan die begin van ’n 
nuwe jaar te besef dat U vir my voorspoed beplan en vir 
my ’n toe  koms  ver  wagting beloof. Ek onder neem om 
in die jaar wat kom vir U na te volg met alles in my. 
Amen.

Nog Nuwejaarsvoornemens
Lees: Jeremia 29:11-14

Ek weet wat Ek vir julle beplan, sê die Here: voor spoed 
en nie teenspoed nie; Ek wil vir julle ’n toe koms gee, ’n 
verwagting! Dan sal julle My aanroep, tot My kom bid, 
en Ek sal julle gebede verhoor.

~ Jeremia 29:11-12

V
andag lees ons Stephan Joubert se Nuwe jaars-
manifes verder:

• “Om my kosbare vrou, kinders en vriende lief te 
hê en te dien in Jesus se Naam sonder om ooit iets 
terug te verwag.

• Om ’n voltydse leerder te wees wat elke dag lees, 
luister en fyn oplet.

• Om te doen wat ek geroep is om te doen son der om 
alles vir almal te probeer wees.

• Om vrede te maak met die feit dat ek sommige 
mense sal teleurstel en nie sal voldoen aan almal 
se ver wag tings nie.

• Om mense altyd met respek te be han     del.
• Om te sorg dat die woorde ‘askies’ en ‘mooi so’ 

deel van my elkedagse woordeskat uitmaak.
• Om vergeetagtig te raak wat my eie behoeftes en 

be lange betref.”
Wat ’n wonderlike plek sal ons land én wê reld 

wees as dit elkeen se nuwejaarsvoor neme is!

Here, ek wil hierdie Nuwejaarsvoornemens persoon  lik 
on der skryf. Help my om dit reg te kry. Amen.


